
GOUVÈNÈ CUOMO ANONSE KÈK PADON 

 

Jodi a, Gouvènè Andrew M. Cuomo te akòde twa padon, pou bay mizèrikòd pou Nouyòkè ki te pije 

santans yo, men ki gen kondisyon legal ak dwa ki te antrave akòz dosye kriminèl yo.  

 

Gouvènè Cuomo di konsa, “Jodi a, mwen akòde padon pou twa moun ki gen dosye yo ki fè yon ka ki 

enteresan pou lajistis k ap pi byen sèvi nan mizèrikòd. Nouyòkè sa yo te peye dèt yo ba sosyete a depi 

lontan, men sa te anpeche yo gen menm dwa legal ak lòt yo akòz krim yo te fè a. Yo chak montre yo se 

sitwayen ki respekte lalwa epi ki te bay kontribisyon yo pou sosyete a, yo te bay pou kominote yo epi yo 

merite yon dezyèm chans.” 

 

Gouvènè Cuomo te bay padon sa yo: 

 

Seymour Hunter, 70 ane, nan Manhattan, te kondane nan ane 1994 nan Konte Kings pou yon krim 

twazyèm degre paske li t ap eseye vann yon sibstans ki sou kontwòl. Hunter se te yon sanzabri epi li t ap 

batay nan yon akoutimans pou dwòg. Lajistis te kondane li pou pase yon jou nan prizon ak pwobasyon 

pou senk ane. Hunter te antre nan yon pwogram reyabilitasyon. Li te fini pwogram nan ak pwobasyon li 

avèk siksè, epi, pandan dènye 12 ane yo, li t ap travay pou yon òganizasyon non-komèsyal k ap chèche 

elimine sitiyasyon sanzabri, kote li se yon administratè nan yon bilding ki bay lojman pou granmoun aje, 

pwofesyonèl ki pa touche ase revni, ak moun k ap batay avèk VIH ak SIDA. Hunter ki te fèt nan peyi 

Jamayik se te yon rezidan pèmanan nan Etazini pandan 44 ane epi l ap chèche vin yon sitwayen 

ameriken. 

 

Gerardo Alvarez, 49 ane, nan Lake Peekskill, te kondane nan ane 2002 yon krim setyèm degre paske li te 

posede yon sibstans kontwole nan Konte New York. Akizasyon an te sòti nan yon arè nan sikilasyon avèk 

yon kamarad travay li, kote lapolis te jwenn kokayin nan vwati a. Lajistis te kondane Alvarez pou pase 

twa jou nan sèvis kominotè ak yon sispansyon lisans chofè li pou sis mwa apre li te aksepte akizasyon an. 

Menmsi Alvarez se yon rezidan pèmanan legal, yo te kenbe li pandan plizyè mwa nan ane 2010 lè li t ap 

eseye retounen nan Etazini apre yon vakans avèk madanm li epi li te anba pwosedi depòtasyon. Ka te 

finalman rezoud san depòtasyon nan mwa jiyè 2013. Alvarez te fèt nan peyi Meksik epi li t ap viv nan 

Etazini depi ane 1980. Li marye avèk yon sitwayen ameriken depi ane 1986, epi li gen de pitit ki nan 

kolèj. Li te gen menm travay la pandan 25 ane, li te aktif nan kominote li ak nan legliz li, epi l ap chèche 

vin yon sitwayen ameriken. 

 

Rocco Paciello, 49 ane, nan Clinton, te kondane nan ane 1988 pou yon krim twazyèm degre paske li t ap 

eseye fè kadejak sou moun. Akizasyon kont Paciello, ki te gen 22 ane nan epòk la, te sòti nan yon plent 

paran boubout li ki te 15 ane nan epòk la, yon ti fi li te gen relasyon lanmou avèk li avèk konsantman 

paran yo. Lajistis te kondane li pou pase uit jou nan prizon ak pwobasyon pou senk ane. Apre premye 

liberasyon li nan pwobasyon, Paciello te marye avèk boubout li, epi li te rete marye pandan 21 ane. Nan 

ane 1987, li te antre nan Lagad Nasyonal epi annapre li te vin yon sòlda aktif atanplen, kote li te rete 

jouk nan retrèt li nan ane 2007. Li te aktif nan kominote li ak nan legliz li, epi li se yon etidyan kolèj ki 

travay byen pou kounye a. Petisyon li pou yon padon te vini ansanm avèk kèk lèt sipò bòpè ak bèlmè li, 

ki te fè konnen yo te regrèt anpil poutèt yo te fè premye akizasyon yo, madanm li, de pitit li yo, ki gen laj 

18 tan ak 25 ane, pastè li, bèlsè li, zanmi li yo ak kamarad li yo nan Lagad Nasyonal. 

